Гуырдзыстоны закъон
Æхсæнадон барады юридикон гоймаджы тыххæй  
(2023 азы 1 июлы  уавæрæй)
Сæр I

Иумæйаг уагæвæрдтæ  
      Статья 1. Закъоны спайдакæныны сферæ  
Ацы закъон фидар кæны æхсæнадон барады юридикон гоймаджы архайды æмæ организацийы фæткы.  
     Статья 2. Æхсæнадон барады юридикон гоймаджы æмбарынад  
1. Æхсæнадон барады юридикон гоймаг у æмбæлон закъонæй, Гуырдзыстоны хицауады уынаффæйæ кæнæ закъоны бындурыл паддзахадон уагдæттæг органы административон актæй сарæзт, закъондæттæн æмæ паддзахадон уагдæттæг органтæй хицæнгонд организаци, кæцы паддзахады контролæй хæдбарæй æххæст кæны политикон, паддзахадон, социалон, ахуырадон, культурон æмæ æндæр æхсæнадон архайды, афтæ-ма автономон республикæйы уæлдæр æххæстгæнæг органы нормативон актæй сарæзт, паддзахадон уагдæттæг органтæй хицæнгонд организаци, кæцы паддзахады контролæй хæдбарæй æххæст кæны социалон, ахуырадон, культурон æмæ æндæр æхсæнадон архайды.
2. Горæт Тбилисы муниципалитеты горæт Тбилисы муниципалитеты сакребулойы нормативон актæй гæнæн ис арæзт æрцæуа æхсæнадон барады юридикон гоймаг Гуырдзыстоны органон закъонæй «Бынæттон хæдуынаффæйы кодекс» бæрæггонд фæткæй.  
Гуырдзыстоны 2005 азы 22 мартъийы закъон №1131 - ссм I, №13, 12.04.2005 аз., ст. 81
Гуырдзыстоны 2008 азы 21 ноябры закъон №542 – ссм I, №34, 04.12.2008 аз., ст. 221
Гуырдзыстоны 2010 азы 10 декабры закъон №3973 – ссм I, №73,23.12.2010 аз., ст. 443
Гуырдзыстоны 2013 азы 6 сентябры закъон №1016 – веб-фарс, 23.09.2013 аз.
Гуырдзыстоны 2014 азы 5 февралы закъон №1974 - веб-фарс, 19.02.2014 аз.
Гуырдзыстоны 2020 азы 15 июлы закъон №6959 - веб-фарс, 28.07.2020 аз.
     Статья 3. Бархъомад 
1. Æрывæрд нысаны æмæ химæ райсгæ функциты сæххæст кæнынæн æхсæнадон барады юридикон гоймагæн ис специалон бархъомад. Уый хисæрмагонд номæй райсы барты æмæ хæсты, аразы бадзырдтæ æмæ йæ бон у тæрхондоны рацæуа куыд хъастгæнæг æмæ дзуапдæттæг. 
 2. Æхсæнадон барады юридикон гоймаг барлæвæрд у сæххæст кæна æмбæлон закъонæй, Гуырдзыстоны хицауады уынаффæйæ кæнæ/та йæхи фæткæвæрдæй (уагæвæрдæй) æркастгонд архайд, кæд æбæлон закъонæй æндæр исты нæй бæрæггонд. Кæд æхсæнадон барады юридикон гоймаг бындурæвæрд у паддзахадон уагдæттæг органы административон актæй, уый фæткæвæрд (уагæвæрд) хъуамæ æмбæлгæ уа уыцы закъоны дæмæнтæн, кæцыйы бындурыл дæр административон акт уыди райст.        
21. Æхсæнадон барады юридикон гоймаг – уæлдæр ахуырады уагдон барлæвæрд у сæххæст кæна:    
а) ахуырады æмæ зонадон-иртасæн архайд;  
б) рауагъдадон архайд;   
в) ахуырады æмæ зонадон-иртасæн архайды процессы сарæзт продукцийы реализацикæнын;  
г) зонадон-иртасæн æмæ лабораторион архайды процессы сарæзт продукцийы  (æрымысты æмæ пайдайаг моделы) кондад æмæ реализацикæнын; 
д) æххуысгæнæг ахасты амалиуæгон архайд йæхи фæткæвæрдæй (уагæвæрдæй) æркастгонд цауы;  
е) æмбæлон закъонæй, Гуырдзыстоны хицауады уынаффæйæ кæнæ/та йæхи фæткæвæрдæй (уагæвæрдæй) æркастгонд æндæр архайд, кæд æбæлон закъонæй æндæр исты нæй бæрæггонд.

3. Паддзахадон контролы æмæ цæстдарды бары паддзахадон дæлуагдонады уагдоны/æхсæнадон барады юридикон гоймагæн алæвæрд уагъд цæуы æрмæст закъонæй æркастгонд цауты.  
4. Бадзырдтæ, кæцытæ ацы статьяйы 2-аг пунктæй бæрæггонд архайды сферæмæ нæ хауы, ницæйаг у. Ахæм цауы, æртыккаг гоймагæн йæ бон нæу бацамона, цæмæй уымæн æнæзонгæ уыд  æхсæнадон барады юридикон гоймаджы специалон бархъомады фæлгæттæ. Уый рдæм пайдагонд нæ цæуы нормæтæ намысджын балхæды тыххæй.   
5. Паддзахадон дæлуагдонады уагдон/æхсæнадон барады юридикон гоймаг гæнæн ис сæххæст кæна æхсæнадон барады юридикон гоймаджы паддзахадон контролы æмæ паддзахадон дæлуагдонадон уагдонимæ/æхсæнадон барады юридикон гоймагимæ гæнæн ис сараза æхсæнадон барады юридикон гоймаг:     
а) закъонæй бæрæггонд цауты;  
б) Гуырдзыстоны хъахъхъæнынады министрады системæйы æмæ Гуырдзыстоны ахуырады æмæ зонæдты министрады системæйы, Гуырдзыстоны хицауады уынаффæйæ бæрæггонд цауты. 
Гуырдзыстоны 2008 азы 14 мартъийы закъон №5915 – ссм I, №7, 26.03.2008 аз., ст. 35
Гуырдзыстоны 2010 азы 12 октябры закъон №3660 – ссм I, №56, 20.10.2010 аз., ст. 362
Гуырдзыстоны 2010 азы 17 декабры закъон №4117 – ссм I,№75,27.12.2010 аз., ст. 473
Гуырдзыстоны 2012 азы 12 июны закъон №6433 - веб-фарс, 25.06.2012 аз.
Гуырдзыстоны 2013 азы 12 июлы закъон №826 - веб-фарс, 05.08.2013 аз.
Гуырдзыстоны 2013 азы 6 сентябры закъон №1016 – веб-фарс, 23.09.2013 аз.
Гуырдзыстоны 2014 азы 7 мартъийы закъон №2098 – веб-фарс, 14.03.2014 аз.
Гуырдзыстоны 2018 азы 5 июлы закъон №3031 – веб-фарс, 11.07.2018 аз.
Гуырдзыстоны 2018 азы 22 декабры закъон №4069 – веб-фарс, 28.12.2018 аз.
Гуырдзыстоны 2021 азы 16 мартъийы закъон №353 – веб-фарс, 18.03.2021аз.
    Статья 4. Структура  
Æхсæнадон барады юридикон гоймаг гæнæн ис бындурæвæрд уа уæнгадыл (æхсæнадон барады корпораци), кæнæ-та арæзт уа æхсæнадон кæнæ паддзахадон нысæнтты сæххæсткæнынæн æвзæрстгонд паддзахадон (автономон республикæйы уæлдæр æххæстгæнæг органы рдыгæй бындурæвæрды цауы – æмбæлон автономон республикæйы) мулкы аиртæсты амалæй (уагдон). Уагдонæн нæй уæнгтæ. 
Гуырдзыстоны 2005 азы 22 мартъийы закъон №1131 – ссм I, №13, 12.04.2005 аз., ст. 81
Сæр II
Бындурæвæрд 
     Статья 5. Бархъомады райсын 
1. Æхсæнадон барады юридикон гоймаг, куыд ацы закъонæй æркастгонд бар-хæсты субъект, фæзындзæн æмæ юридикон гоймаджы статусы райсы фæткæвæрды (уагæвæрды) сфидар кæныны æмæ юридикон гоймаджы бæрнонады барлæвæрд гоймаджы снысанæй (сæвзæрстæй).  
2. Æхсæнадон барады юридикон гоймаг гæнæн ис арæзт уа:  
а) закъонæй;

б) Гуырдзыстоны хицауады уынаффæйæ;  
в) паддзахадон уагдæттæг органы административон актæй закъонæй комкоммæ æркастгонд цауы.  
г) автономон республикæйы уæлдæр æххæстгæнæг органы нормативон актæй, автономон республикæйы компетенцийæн æмбæлгæ фарстаты аскъуыддзаг кæнынæн;    
д) горæт Тбилисы муниципалитеты сакребулойы нормативон актæй, закъонæй æркастгонд цауы муниципалитеты органты компетенцийæн æмбæлгæ фарстаты аскъуыддзаг кæнынæн.  
3. Æхсæнадон барады юридикон гоймаг гæнæн ис иумæйагонæй бындур æрæвæра цалдæр  паддзахадон уагдæттæг органы.  
Гуырдзыстоны 2005 азы 22 мартъийы закъон №1131 – ссм I, №13, 12.04.2005 аз., ст.81
Гуырдзыстоны 2008 азы 21 ноябры закъон №542 – ссм I, №34, 04.12.2008 аз., ст.221
Гуырдзыстоны 2013 азы 6 сентябры закъон №1016 – веб-фарс, 23.09.2013 аз.
Гуырдзыстоны 2014 азы 5 февралы закъон №1974 - веб-фарс, 19.02.2014 аз.
Гуырдзыстоны 2020 азы 15 июлы закъон №6959 - веб-фарс, 28.07.2020 аз.
     Статья 6. Фæткæвæрды (уагæвæрды) мидис  
1. Æхсæнадон барады юридикон гоймаджы фæткæвæрд (уагæвæрд) хъуамæ конд уа ацы гоймаджы:   
а) номхуынды бацамындæй «Æхсæнадон барады юридикон гоймаг»;  
б) нысæнтты, функциты æмæ архайды предметы;  
в) уагдæттыны органы сарæзты фæткы æмæ компетенцийы;  
г) бæрнонадыл барлæвæрд гоймаджы снысаны (сæвзæрсты) фæткы æмæ компетенцийы;  
д) паддзахадон контролы формæйы æмæ фæлгæтты;  
е) финансон архайды бындурты, фидинæгты, уæнгадты æмæ æндæр архæйдтыты домæны бары нымадæй;  
ж) ликвидацийы фæткы æмæ уавæрты;  
з) фæткæвæрдмæ (уагæвæрдмæ) ивындзинæдты бахæссыны фæткы.  
2. Æхсæнадон барады юридикон гоймаджы фæткæвæрд (уагæвæрд) бæлвырд цæуы закъонæй сфидаргонд фæткæй.   
     Статья 7. Мулк  
1. Æвæрд нысæнтты æмæ химæ райсгæ функциты сæххæст кæнынæн æхсæнадон барады юридикон гоймагæн паддзахады (автономон республикæйы уæлдæр æххæстгæнæг органы рдыгæй бындурæвæрды цауы – æмбæлон автономон республикæйы) рдыгæй лæвæрд æрцæудзæн мулк кæнæ бындурæвæрды актæй бæрæггонд цæудзæн уый мулкы формирады фæтк.  
2. Æхсæнадон барады юридикон гоймагæн паддзахадон мулк лæвæрд æрцæудзæн «Паддзахадон мулкы  тыххæй»  Гуырдзыстоны закъонæй сфидаргонд фæткæй.   
21. Æхсæнадон барады юридикон гоймагæн автономон республикæйы мулкы лæвæрды фæтк бæрæггонд цæуы æмбæлон автономон республикæйы закъондæттынадæй.  
3. Кæд æхсæнадон барады юридикон гоймаджы мулк арæзт цæуы фидинæгты кæнæ уæнгадты хардзыл, бындурæвæрды акты хъуамæ бæрæггонд уа уыдоны бæрцад æмæ бахæссыны фæтк.  
Гуырдзыстоны 2003 азы 28 мартъийы закъон №2033 – ссм I, №8, 14.04. 2003 аз., ст. 42
Гуырдзыстоны 2005 азы 22 мартъийы закъон №1131– ссм I, №13, 12.04.2005 аз., ст. 81
Гуырдзыстоны 2012 азы 5 июны закъон №6381 - веб-фарс, 15.06.2012 аз.
Сæр  III
Организаци, архайд 
     Статья 8. Уæнгады барлæвæрд 
1. Уæнгадыл бындурæвæрд æхсæнадон барады юридикон гоймаджы уагдæттыны уæлдæр орган у уый уæнгты иумæйаг æмбырд. Æмбырдты ‘хсæны периоды уый функцитæ гæнæн ис бахæсгонд æрцæуа фæткæвæрдæй (уагæвæрдæй) бæрæггонд æндæр органæн.    
2. Уæнгадыл бындурæвæрд æхсæнадон барады юридикон гоймаджы уæнгты æмбырд хайадисджыты фылдæр хайæ исы уынаффæйы фæткæвæрды (уагæвæрды) тыххæй, æвзары уагдæттыны органты æмæ аскъуыддзаг кæны æндæр ахсджиаг фарстаты ацы гоймаджы архайды фæдыл. Æмбырд барлæвæрд у, кæд уым хайад исы уæнгты нымæцы æрдæгæй фылдæр.   
3. Уæнгадыл бындурæвæрд æхсæнадон барады юридикон гоймаджы уæнгтæн сæ бон у сæхæдæг сбæрæг кæной ацы гоймаджы фæткæвæрды (уагæвæрды) сæйраг уагæвæрдтæ.  
     Статья 9. Архайд 
1. Æхсæнадон барады юридикон гоймаг гæнæн ис арæзт уа æрмæст ахæм æхсæнадон нысæнтты æмæ функциты сæххæсткæнынæн, кæцыты сæххæст кæнын комкоммæ нæ хауы паддзахадон уагдæттæг органты компетенцимæ.  
2. Кæд æхсæнадон барады юридикон гоймаг сæйрагæй ахызт амалиуæгон архайдмæ, æмбæлон паддзахадон уагдæттæг орган хæсджын у æрæвæра ацы гоймаджы реорганизацийы кæнæ ликвидацийы фарста.  
Сæр  IV
Уагдæттын, бæрнонад, паддзахадон контроль  
     Статья 10. Уагдæттын æмæ бæрнонад 
1. Æхсæнадон барады юридикон гоймаджы уагдæттыны фæтк бæрæггонд цæуы æмбæлон закъонæй кæнæ Гуырдзыстоны хицауады уынаффæйæ (автономон республикæйы уæлдæр æххæстгæнæг органы рдыгæй бындурæвæрды цауы – уый æмбæлон нормативон актæй) æмæ ацы гоймаджы фæткæвæрдæй (уагæвæрдæй).

2. Æхсæнадон барады юридикон гоймагæн уаг дæтты къухдариуæг, кæцы æмбæлон закъоны, Гуырдзыстоны хицауады уынаффæйы (автономон республикæйы уæлдæр æххæстгæнæг органы рдыгæй бындурæвæрды цауы – уый æмбæлон нормативон акты), фæткæвæрды (уагæвæрды) æмæ уæнгты уынаффæты (кæд æхсæнадон барады юридикон гоймаг уæнгадыл ис бындурæвæрд) фæлгæтты хæдбарæй архайы.  
3. Æхсæнадон барады юридикон гоймаджы къухдариуæг хъуыддæгты кæны этапгай. Уымæн бахæсгонд ис æхсæнадон барады юридикон гоймаджы бæрнонад æмæ персоналонæй дæтты дзуапп уый архайды раст æххæсткæнынадыл. 
4. Паддзахадон мулкы бындурыл сарæзт æхсæнадон барады юридикон гоймаджы къухдариуæг бынатыл снысан кæны æмæ йæ бынатæй ссæрибар кæны Гуырдзыстоны премьер-министр, закъонæй кæнæ Гуырдзыстоны хицауады уынаффæйæ бæрæггонд паддзахадон контролы æххæстгæнæг орган, фæлæ уæнгадыл бындурæвæрд æхсæнадон барады юридикон гоймаджы къухдариуæг– уæнгты иумæйаг æмбырд.   
41. Ацы закъоны 5-æм статьяйы 2-аг пункты «г» дæлпунктмæ гæсгæ сарæзт æхсæнадон барады юридикон гоймаджы къухдариуæг бынатыл снысан кæны æмæ йæ бынатæй ссæрибар кæны æмбæлон автономон республикæйы уæлдæр æххæстгæнæг орган. 

5. Къухдариуæгæн бахæсгонд ис персоналон дзуапдæтынад æхсæнадон барады юридикон гоймаджы исбонады уæвæг мулкыл æмæ æхцайы фæрæзты нысанмæарæзт æмæ дырысæй хардз кæныныл
6. Закъонæй, административон актæй кæнæ фæткæвæрдæй (уагæвæрдæй) æркастгонд цауы æмæ фæткæй, æхсæнадон барады юридикон гоймаджы уагдæттыны нысанæй, гæнæн ис арæзт уа цæстдарæг орган, кæцыйы скондмæ гæнæн ис баконд æрцæуой æмбæлон паддзахадон уагдæттæг органы бæрнон гоймæгтæ, афтæ-ма, кæд æхсæнадон барады юридикон гоймаг уæнгадыл у бындурæвæрд, уæнгты æмбырды рдыгæй сæвзæрст уæнгтæ æмæ куысты кодексы минæвæрттæ.  
Гуырдзыстоны 2005 азы 22 мартъийы закъон №1131– ссм I, №13, 12.04.2005 аз., ст. 81
Гуырдзыстоны 2013 азы 6 сентябры закъон №1016 – веб-фарс, 23.09.2013 аз. 

    Статья 101. Паддзахадон мулкы бындурыл сарæзт æхсæнадон барады юридикон гоймаджы къухдариуæджы бæрнон бынатыл снысан  кæнын æмæ бынатæй ссæрибар кæнын  
1. Паддзахадон мулкы бындурыл сарæзт æхсæнадон барады юридикон гоймаджы (культурон, ахуырадон, зонадон, иртасæн, спортивон кæнæ религион архайды æххæстгæнæг æхсæнадон барады юридикон гоймаджы йеддæмæ) къухдариуæгæн индивидуалон административон-барадон актæй бæрнон бынатыл снысан кæны Гуырдзыстоны премьер-министр, закъонæй кæнæ Гуырдзыстоны хицауады уынаффæйæ бæрæггонд паддзахадон контролы æххæстгæнæг орган кæнæ æмбæлон автономон республикæйы уæлдæр æххæстгæнæг орган.  
[1. Паддзахадон мулкы бындурыл сарæзт æхсæнадон барады юридикон гоймаджы (культурон, ахуырадон, зонадон, иртасæн, спортивон кæнæ религион архайды æххæстгæнæг æхсæнадон барады юридикон гоймаджы йеддæмæ æмæ «Конкуренцийы тыххæй» Гуырдзыстоны закъоны бындурыл сарæзт æхсæнадон барады юридикон гоймаджы) къухдариуæгæн индивидуалон административон-барадон актæй бæрнон бынатыл снысан кæны Гуырдзыстоны премьер-министр, закъонæй кæнæ Гуырдзыстоны хицауады уынаффæйæ бæрæггонд паддзахадон контролы æххæстгæнæг орган кæнæ æмбæлон автономон республикæйы уæлдæр æххæстгæнæг орган. (Архайын райдайæд 2025 азы 1 январæй)]
2. Æхсæнадон барады юридикон гоймаджы къухдариуæджы бæрнон бынатыл снысанкæнинаг кандидатурæйы сæвзарынæн расидынц фæхуымæтæггонд æхсæнадон конкурс æхсæнадон барады юридикон гоймаджы – æхсæнадон куыстуаты бюройы рдыгæй администриргонд веб-фарсыл. Банысангонд цауы æмбæлон фидиуæны бавдисынæн бæрæг цæуы 10 кусгæ боны æмгъуыд, фæлæ уынаффæ исы барлæвæрд гоймаг æрмæст сæвзаргæ кандидаттимæ ныхасы бындурыл.
3. Æхсæнадон барады юридикон гоймаджы къухдариуæг бæрнон бынатæй ссæрибаргонд цæуы, кæд:  
а) урæд æрцыд Гуырдзыстоны æмбæстонад;

б) уый рдæм закъонон тыхы бацыд тæрхондоны фæстаг зылынгæнæг тæрхон;  
в) тæрхондон æбæрæг сæфтыл банымадта, амæлæгыл æй расидт кæнæ фарсхæцынады исæгыл æй банымадта, кæд тæрхондоны уынаффæйæ æндæр исты нæй бæрæггонд;  
г) æрцахста уымæн æнæмбæлгæ гæсады бынат кæнæ æххæст кæны æнæмбæлгæ архайды;  
д) ныууагъта бæрнон бынаты;  
е) фæзиан;  
ж) фæд-фæдыл 4 мæйы дæргъы не ‘ххæст кæны уымæн закъонæй, Гуырдзыстоны хицауады уынаффæйæ кæнæ æхсæнадон барады юридикон гоймаджы фæткæвæрдæй (уагæвæрдæй) бæрæггонд барлæвæрды;  

з) æмбæлонæй не ‘ххæст кæны уымæн закъонæй, Гуырдзыстоны хицауады уынаффæйæ кæнæ æхсæнадон барады юридикон гоймаджы фæткæвæрдæй (уагæвæрдæй) бæрæггонд барлæвæрды;  

4. Ацы статьяйы 3-аг пунктæй æркастгонд цауы æхсæнадон барады юридикон гоймаджы къухдариуæг бæрнон бынатæй ссæрибар кæны барлæвæрд бæрнон бынаты гоймаг бæлвырдгонд индивидуалон административон барадон актæй. Ацы акт гæнæн ис бахъастгонд æрцæуа тæрхондонмæ  административон тæрхонкæнынады фæткæй. 
Гуырдзыстоны 2015 азы 27 октябры закъон №4380 - веб-фарс, 11.11.2015 аз. 

Гуырдзыстоны 2016 азы 21 декабры закъон №153 - веб-фарс, 28.12.2016 аз.
Гуырдзыстоны 2020 азы 16 сентябры закъон №7135 – веб-фарс, 21.09.2020 аз.
Гуырдзыстоны 2021 азы 28 майы закъон №525 – веб-фарс, 28.05.2021аз.
Гуырдзыстоны 2022 азы 22 декабры закъон №2523 – веб-фарс, 29.12.2022 аз.
    Статья 102. Паддзахадон мулкы бындурыл сарæзт æхсæнадон барады юридикон гоймаджы къухдариуæджы хæдивæг бæрнон бынатыл снысан  кæнын æмæ бынатæй ссæрибар кæнын  
1. Паддзахадон мулкы бындурыл сарæзт æхсæнадон барады юридикон гоймаджы (культурон, ахуырадон, зонадон, иртасæн, спортивон кæнæ религион архайды æххæстгæнæг æхсæнадон барады юридикон гоймаджы йеддæмæ) къухдариуæджы хæдивæгæн индивидуалон административон-барадон актæй бæрнон бынатыл снысан кæны барлæвæрд гоймаг.  
2. Æхсæнадон барады юридикон гоймаджы къухдариуæджы хæдивæг бæрнон бынатыл снысанкæнинаг кандидатурæйы сæвзарынæн расидынц фæхуымæтæггонд æхсæнадон конкурс æхсæнадон барады юридикон гоймаджы – æхсæнадон куыстуаты бюройы рдыгæй администриргонд веб-фарсыл. Банысангонд цауы æмбæлон фидиуæны бавдисынæн бæрæг цæуы 10 кусгæ боны æмгъуыд, фæлæ уынаффæйы исы барлæвæрд гоймаг æрмæст сæвзаргæ кандидаттимæ ныхасы бындурыл.

3. Æхсæнадон барады юридикон гоймаджы къухдариуæджы хæдивæг ссæрибаргонд цæуы бæрнон бынатæй, кæд:  

а) урæд æрцыд Гуырдзыстоны æмбæстонад;

б) уый рдæм закъонон тыхы бацыд тæрхондоны фæстаг зылынгæнæг тæрхон;  

в) тæрхондон æбæрæг сæфтыл банымадта, амæлæгыл æй расидт кæнæ фарсхæцынады исæгыл æй банымадта, кæд тæрхондоныуынаффæйæ æндæр исты нæй бæрæггонд;  

г) æрцахста уымæн æнæмбæлгæ гæсады бынат кæнæ æххæст кæны æнæмбæлгæ архайды;  

д) ныууагъта бæрнон бынаты;  

е) фæзиан;  

ж) фæд-фæдыл 4 мæйы дæргъы не ххæст кæны уымæн закъонæй, Гуырдзыстоны хицауады уынаффæйæ кæнæ æхсæнадон барады юридикон гоймаджы фæткæвæрдæй (уагæвæрдæй) бæрæггонд барлæвæрды;  

з) æмбæлонæй не ‘ххæст кæны уымæн закъонæй, Гуырдзыстоны хицауады уынаффæйæ кæнæ æхсæнадон барады юридикон гоймаджы фæткæвæрдæй (уагæвæрдæй) бæрæггонд барлæвæрды;  

4. Ацы статьяйы 3-аг пунктæй æркастгонд цауы æхсæнадон барады юридикон гоймаджы къухдариуæджы хæдивæг бæрнон бынатæй ссæрибар кæны барлæвæрд бæрнон бынаты гоймаг бæлвырдгонд индивидуалон административон барадон актæй. Ацы акт гæнæн ис бахъастгонд æрцæуа тæрхондонмæ  административон тæрхонкæнынады фæткæй. 

Гуырдзыстоны 2015 азы 27 октябры закъон №4380 - веб-фарс, 11.11.2015 аз. 

Гуырдзыстоны 2016 азы 21 декабры закъон №153 - веб-фарс, 28.12.2016 аз.
     Статья 103. Паддзахадон мулкы бындурыл сарæзт æхсæнадон барады юридикон гоймаджы территориалон органы къухдариуæджы æмæ уый хæдивæг бæрнон бынатыл снысан  кæнын æмæ бынатæй ссæрибар кæнын  
1. Паддзахадон мулкы бындурыл сарæзт æхсæнадон барады юридикон гоймаджы (культурон, ахуырадон, зонадон, иртасæн, спортивон кæнæ религион архайды æххæстгæнæг æхсæнадон барады юридикон гоймаджы йеддæмæ) территориалон органы къухдариуæджы æмæ уый хæдивæг индивидуалон административон-барадон актæй бæрнон бынатыл снысан кæны æмбæлон барлæвæрд гоймаг.  

  2. Æхсæнадон барады юридикон гоймаджы территориалон органы къухдариуæджы æмæ уый хæдивæг бæрнон бынатыл снысанкæнинаг кандидатурæты сæвзарынæн расидынц фæхуымæтæггонд æхсæнадон конкурс æхсæнадон барады юридикон гоймаджы – æхсæнадон куыстуаты бюройы рдыгæй администриргонд веб-фарсыл. Банысангонд цауы æмбæлон фидиуæны бавдисынæн бæрæг цæуы 10 кусгæ боны æмгъуыд, фæлæ уынаффæйы исы барлæвæрд гоймаг æрмæст сæвзаргæ кандидаттимæ ныхасы бындурыл.

3. Æхсæнадон барады юридикон гоймаджы территориалон органы къухдариуæг/уый хæдивæг ссæрибаргонд цæуы бæрнон бынатæй, кæд:  

а) урæд æрцыд Гуырдзыстоны æмбæстонад;

б) уый рдæм закъонон тыхы бацыд тæрхондоны фæстаг зылынгæнæг тæрхон;  

в) тæрхондон æбæрæг сæфтыл банымадта, амæлæгыл æй расидт кæнæ фарсхæцынады исæгыл æй банымадта, кæд тæрхондоны уынаффæйæ æндæр исты нæй бæрæггонд;  

г) æрцахста уымæн æнæмбæлгæ гæсады бынат кæнæ æххæст кæны æнæмбæлгæ архайды;  

д) ныууагъта бæрнон бынаты;  

е) фæзиан;  

ж) фæд-фæдыл 4 мæйы дæргъы не ‘ххæст кæны уымæн закъонæй, Гуырдзыстоны хицауады уынаффæйæ кæнæ æхсæнадон барады юридикон гоймаджы фæткæвæрдæй (уагæвæрдæй) бæрæггонд барлæвæрды;  

з) æмбæлонæй не ‘ххæст кæны уымæн закъонæй, Гуырдзыстоны хицауады уынаффæйæ, æхсæнадон барады юридикон гоймаджы фæткæвæрдæй (уагæвæрдæй) кæнæ мидæгонфæткæй бæрæггонд барлæвæрды, ома кæд сарæзта дисциплинарон рæдыд, кæцыйы тыххæй дæр уый бынатæй ссæрибар кæнын у æркастгонд.  

   4. Ацы статьяйы 3-аг пунктæй æркастгонд цауы æхсæнадон барады юридикон гоймаджы территориалон органы къухдариуæг/уый хæдивæг бæрнон бынатæй ссæрибар кæны æмбæлон барлæвæрд бæрнон бынаты гоймаг бæлвырдгонд индивидуалон административон-барадон актæй. Ацы акт гæнæн ис административон тæрхонкæнынады фæткæй бахъастгонд æрцæуа тæрхондонмæ. 

Гуырдзыстоны 2019 азы 29 ноябры закъон №5401 – веб-фарс, 10.12.2019 аз.
     Статья 11. Паддзахадон контроль  
1. Æхсæнадон барады юридикон гоймаг дæлбариуæг у паддзахадон контролы, кæцы нысан кæны уый рдыгæй сæххæстгонд архайды закъондзинады нысанмæарæзты, эффективондзинады æмæ финансон-экономикон архайды цæстдарддзинады.  
2. Æхсæнадон барады юридикон гоймаджы паддзахадон контролы æххæст кæны закъонæй кæнæ Гуырдзыстоны хицауады уынаффæйæ бæрæггонд паддзахадон уагдæттæг орган, Гуырдзыстоны Парламент, Гуырдзыстоны хицауад кæнæ паддзахадон министр (автономон республикæйы уæлдæр æххæстгæнæг органы рдыгæй бындурæвæрды цауы – уый æмбæлон нормативон актæй бæрæггонд æмбæлон автономон республикæйы уагдæттæг орган), кæцыйæн бар ис, æрдома контролы сæххæсткæнынæн хъæугæ æрмæг æмæ информацийы бавдисын.   
3. Паддзахадон контролы æххæстгæнæг орган барлæвæрд у æрурома кæнæ аива æхсæнадон барады юридикон гоймаджы æнæраст мадзалон уынаффæ.  
Гуырдзыстоны 2005 азы 22 мартъийы закъон №1131– ссм I, №13, 12.04.2005 аз., ст.81
Гуырдзыстоны 2008 азы 21 ноябры закъон №542 – ссм I, №34, 04.12.2008 аз., მუ.221
Гуырдзыстоны 2010 азы 10 декабры закъон №3973 – ссм I, №73,23.12.2010 аз., ст.443
Гуырдзыстоны 2013 азы 6 сентябры закъон №1016 – веб-фарс, 23.09.2013 аз.
     Статья 111. Контроль горæт Тбилисы сакребулойы рдыгæй бындурæвæрд æхсæнадон барады юридикон гоймагыл  
Горæт Тбилисы муниципалитеты сакребулойы рдыгæй бындурæвæрд æхсæнадон барады юридикон гоймагыл контроль æххæст кæны горæт Тбилисы муниципалитеты хицауад, кæцы пайда кæны æппæт уыцы бартæй, кæцытæ ацы закъонмæ гæсгæ ис паддзахадон контролы æххæстгæнæг органæн.   
Гуырдзыстоны 2008 азы 21 ноябры закъон №542 – ссм I, №34, 04.12.2008 аз., ст. 221
Гуырдзыстоны 2014 азы 5 февралы закъон №1974 - веб-фарс, 19.02.2014 аз.
Гуырдзыстоны 2020 азы 15 июлы закъон №6959 - веб-фарс, 28.07.2020 аз.
     Статья 12. Архайд, кæцы хъæуы разыдзинадæн  
1. Паддзахадон (автономон республикæйы) мулкы бындурыл саразгæ æхсæнадон барады юридикон гоймаг паддзахадон контролы æххæстгæнæг органы разыдзинадæй гæнæн ис сæххæст кæна ахæм архæйдтытæ: 

а) æнæзмæлгæ мулкы балхæнын, аиртæст æмæ уаргъ æвæрын;   
б) кредиты райсын;  
в) гаранти;  
г) бюджеты (ахуырады уагдоны йеддæмæ), штатон номхыгъды æмæ мыздон фонды  (уæлдæр ахуырады уагдоны йеддæмæ) сбæрæг кæнын;

г1) æмкусджыты материалон сразæнгардкæнынæн рахицæнгонд æхцайы фæрæзты, афтæ-ма æхсæнадон барады юридикон гоймаджы рдыгæй балхæнинаг æртаг æмæ бахардзкæнинаг коммуникацион хæрдзты лимитты сбæрæг кæнын (ахуырадон æмæ зонадон-иртасæн уагдæтты йеддæмæ); 
г​2) Гуырдзыстоны ахуырады æмæ зонæдты министрады уагдæттæг сферæйы архайæг æхсæнадон барады юридикон гоймаджы – иумæйаг ахуырады уагдоны паддзахадон финансгонды фæлгæтты фæллойадон бадзырдæй куыстмæ райсинаг гоймæгты функциты æмæ нымæцы сбæрæг кæнын.  
д) æндæр уынаффæтæ æхсæнадон барады юридикон гоймаджы мулкы тыххæй, кæд уыдон хизынц хуымæтæг архайды фæлгæттæй.   
2. Ацы статьяйы фыццаг пункты «б» æмæ «в» дæлпункттæй æркастгонд архæйдты сæххæсткæнынæн æнæмæнгхъæугæ у Гуырдзыстоны финансты министрады (автономон республикæйы уæлдæр æххæстгæнæг органы рдыгæй бындурæвæрды цауы – æмбæлон автономон республикæйы финансты сферæйы архайæг министрады) разыдзинад. 
3. Паддзахадон контролы æххæстгæнæг органы нæйы зæгъын ацы статьяйы фыццаг пунктæй бæрæггонд архайдты сæххæст кæныныл хъуамæ уа бæлвырдгонд. Нæйы зæгъын гæнæн ис бахъастгонд æрцæуа уæлдæр паддзахадон органмæ кæнæ/та тæрхондонмæ.   
4. Уыцы æхсæнадон барады юридикон гоймаг, кæцы афæдзон æфтиаг, бюджетæй райст финансгонды йеддæмæ, фылдæр у 1 милуан ларийæ æмæ кæцы у паддзахадон бюджеты хардзгæнæг уагдон кæнæ/та Гуырдзыстоны хицауады, Гуырдзыстоны министрады æмæ паддзахадон министры контролы дæлбариуæг æхсæнадон барады юридикон гоймаг (культурæйы, ахуырадон æмæ зонадон-иртасæн уагдоны йеддæмæ), хæсджын у Гуырдзыстоны хицауадимæ баныхас кæна æмбæлон бюджеты проект, штатон номхыгъд æмæ мыздон фонды тыххæй.  
Гуырдзыстоны 2005 азы 22 мартъийы закъон №1131 – ссм I, №13, 12.04.2005 аз., ст.81
Гуырдзыстоны 2009 азы 26 июны закъон №1350 – ссм I, №16, 07.07.2009 аз., ст.82
Гуырдзыстоны 2010 азы 21 июлы закъон №3536 – ссм I, №47, 05.08.2010 аз., ст.310
Гуырдзыстоны 2011 азы 27 декабры закъон №5654 - веб-фарс, 09.01.2012 аз.
Гуырдзыстоны 2012 азы 20 декабры закъон №119 - веб-фарс, 30.12.2012 аз.
Гуырдзыстоны 2014 азы 7 мартъийы закъон №2098 – веб-фарс, 14.03.2014 аз.
Гуырдзыстоны 2014 азы 12 декабры закъон №2937 - веб-фарс, 24.12.2014 аз.
Гуырдзыстоны 2015 азы 27 октябры закъон №4380 - веб-фарс, 11.11.2015 аз.
Гуырдзыстоны 2016 азы 21 декабры закъон №153 - веб-фарс, 28.12.2016 аз.
Гуырдзыстоны 2017 азы 26 июлы закъон №1228 - веб-фарс, 28.07.2017 аз.
Гуырдзыстоны 2018 азы 5 июлы закъон №3031 – веб-фарс, 11.07.2018 аз.
Гуырдзыстоны 2021 азы 16 мартъийы закъон №353 – веб-фарс, 18.03.2021аз.
     Статья 13. Финанскæнынад  
1. Æхсæнадон барады юридикон гоймаджы финанскæнынады гуырæн (равзæрæн) гæнæн ис уа:   
а) уæнгады æмæ фиддонтæ; 
б) æмбæлон бюджетæй рахицæнгонд нысанон фæрæзтæ;  
в) паддзахадон заказы сæххæсткæнынæй райсгæ æфтиаг;  
г) бадзырды бындурыл сæххæстгонд куыстытæй райсгæ æфтиаг;   
д) Гуырдзыстоны закъондæттынадæй бар лæвæрдгонд æндæр æфтиæгтæ.  
11. Гуырдзыстоны хицауад барлæвæрд у уынаффæйæ сбæрæг кæна Гуырдзыстоны хицауады уынаффæйы бындурыл сарæзт æхсæнадон барады юридикон гоймаджы рдыгæй хардзкæнинаг фидинæгты хуызтæ æмæ аргъты бæрцады, закъонæй кæнæ Гуырдзыстоны хицауады уынаффæйæ æркастгонд цауты йеддæмæ æмæ уыцы цауы, кæд хардзкæнинаг лæггæдты аргъ йæхи мидисæй фиксиргонд ма хъуамæ уа æмæ уый æхсæнадон барады юридикон гоймаджы æмæ цымыдисгæнæг гоймаджы ‘хсæн æвæрд бадзырдæй бæрæг цæуы.   
2. Ацы статьяйы фыццаг пунктæй æркастгонд фæрæзтæ æмæ æфтиæгтæ æнæхъæнæй фæлхас цæуы æмбæлон закъонæй,  Гуырдзыстоны хицауады уынаффæйæ (автономон республикæйы уæлдæр æххæстгæнæг органы рдыгæй бындурæвæрды цауы – уый æмбæлон нормативон актæй) æмæ фæткæвæрдæй (уагæвæрдæй) бæрæггонд æхсæнадон барады юридикон гоймаджы нысæнтты æмæ функциты æххæсткæнынæн, фæлæ Гуырдзыстоны закъондæттынадæй æркастгонд цауы – паддзахадон контролы æххæстгæнæг органы системæйы райрæзтæн. Æхсæнадон барады юридикон гоймаджы æхцайы фæрæзты æндæр нысанæй спайда кæнын уагъд нæ цæуы.  
21. Паддзахадон контролы æххæстгæнæг органы системæмæ хауæг æхсæнадон барады юридикон гоймæгтæн бар ис, паддзахадон контролы æххæстгæнæг органимæ баныхаскæнынæй, ацы статьяйы фыццаг пунктæй æркастгонд фæрæзтæ адæттой паддзахадон контролы æххæстгæнæг органы системæмæ хауæг æндæр æхсæнадон барады юридикон гоймагæн уый бизнесы сæххæсткæнынæн æмæ функциты æххæсткæнынæн.      

22. Гуырдзыстоны хицауады æмбæлон уынаффæйы бындурыл гæнæн ис, ацы закъоны 12-æм статьяйы 4-æм пункты амындгонд æхсæнадон барады юридикон гоймаджы хыгъдыл æвæрд сæрибар уæлдайзады хай лæвæрд æрцæуа паддзахадон бюджетмæ, кæд ацы æхсæнадон барады юридикон гоймаджы афæдзон æфтиаг фылдæр уыдзæн 1 милуан ларæй.   
3. Кæд æхсæнадон барады юридикон гоймаджы финанскæнынад æххæст цæуы паддзахадон бюджетæй, уæд уый æркастгонд хъуамæ уа æмбæлон бюджеты.  
Гуырдзыстоны 2005 азы 22 мартъийы закъон №1131– ссм I, №13, 12.04.2005 аз., ст.81
Гуырдзыстоны 2009 азы 26 июны закъон №1350 – ссм I, №16, 07.07.2009 аз., ст.82
Гуырдзыстоны 2011 азы 9 мартъийы закъон №4320-веб-фарс, 22.03.2011 аз.
Гуырдзыстоны 2012 азы 20 декабры закъон №119 - веб-фарс, 30.12.2012 аз.
Гуырдзыстоны 2013 азы 6 сентябры закъон №1016 – веб-фарс, 23.09.2013 аз.
Гуырдзыстоны 2019 азы 29 майы закъон №4617 – веб-фарс, 05.06.2019 аз.
     Статья 14. Бухгалтерон хыгъдлæвæрд  
1. Æхсæнадон барады юридикон гоймаг хæсджын у Гуырдзыстоны закъондæттынадæй сфидаргонд фæткæй æххæст кæна финансон-экономикон архайды бухгалтерон хыгъд-хыгъдлæвæрд, сараза бухгалтерон баланс æмæ йæ сфидар кæнынæн бавдиса æмбæлон паддзахадон контролы  æххæстгæнæг органæн.    
2. Æхсæнадон барады юридикон гоймаджы афæдзон балансы æххæст кæны паддзахадон контролы æххæстгæнæг органы рдыгæй снысангонд хæдбар аудитор.  
Сæр V
Архайды урæд, ликвидаци 
     Статья 15. Архайды урæды бындуртæ 
Æхсæнадон барады юридикон гоймаг уромы йæ уæвынады:  
а) æвæрд нысаны сæххæсты кæнæ нысаны нæ сæххæст кæныны цауы;  
б) бындурæвæрды актæй бæрæггонд æмгъуыды аивгъуыды тыххæй;  
в) бындурæвæрды актæй кæнæ фæткæвæрдæй (уагæвæрдæй) æркастгонд æндæр цауты.  
    Статья 16. Архайды урæды акт  
Æхсæнадон барады юридикон гоймаджы архайды урæды акт нæй гæнæн уа бындурæвæрды актæй къаддæр юридикон тыхы уæвæг. Кæд ацы домæн хъахъхъæд нæу, уæд æхсæнадон барады юридикон гоймаг адарддæр кæны уæвынады.  

      Статья 17. Ликвидаци  
1. Æхсæнадон барады юридикон гоймаджы ликвидацийы æххæст кæнынц ликвидатортæ, кæцыты снысан кæны паддзахадон контролы æххæстгæнæг орган. Ликвидатор гæнæн ис уа æхсæнадон барады юридикон гоймаджы къухдариуæгад.   
2. Ликвидатортæ сæ архайды æххæст кæнынц Гуырдзыстоны закъондæттынадмæ гæсгæ. Ликвидаторты архайд арæнгонд у ликвидацийы нысанæй.  
     Статья 18. Ликвидацийы фæстиуæгæн баззайгæ мулкы уæрст  
1. Паддзахадон мулкы бындурыл саразгæ æхсæнадон барады юридикон гоймаджы ликвидацийы фæстиуæгæн баззайгæ мулк ахизы паддзахады исбонадмæ. 
11 Автономон республикæйы мулкы бындурыл саразгæ æхсæнадон барады юридикон гоймаджы ликвидацийы фæстиуæгæн баззайгæ мулк ахизы æмбæлон автономон республикæйы исбонадмæ.     
2. Уæнгадыл бындурæвæрд æхсæнадон барады юридикон гоймаджы ликвидацийы фæстиуæгæн баззайгæ мулкы бардзырд æххæст цæуы бындурæвæрæг документтæй сфидаргонд фæткæй.   
Гуырдзыстоны 2005 азы 22 мартъийы закъон №1131– ссм I, №13, 12.04.2005 аз., ст.81
Сæр  VI
Цæугæ æмæ хатдзæгон уагæвæрдтæ  
     Статья 19. Закъоны архайд рæстæджы  
1. Ацы закъоны архайд хæлиу кæны уый регулирады сферæмæ хауæг алы æхсæнадон барады юридикон гоймагыл, уыдон сарæзты рæстæгмæ нæгæсгæйæ.  
2. Ацы закъоны æмæ æхсæнадон барады юридикон гоймаджы архайды регулиргæнæг специалон закъоны нормæты ‘хсæн колизийы цауы пайдагонд цæуы специалон закъоны нормæтæ. 

21. Горæт Тбилисы муниципалитеты сакребулойы рдыгæй бындурæвæрд æхсæнадон барады юридикон гоймаджы рдæм пайдагонд цæуы ацы закъонæй æркастгонд нормæтæ, кæд Гуырдзыстоны органон закъонæй «Бынæттон хæдуынаффæйы кодекс» кæнæ специалон закъонæй æндæр исты нæй сфидаргонд.  
3. Ацы закъоны архайды райдыдмæ паддзахадон мулкы бындурыл саразгæ æхсæнадон барады юридикон гоймаджы мулкы аиртæст кæнæ æндæхуызон уаргъæвæрды тыххæй Гуырдзыстоны закъондæттынадæй сфидаргонд фæткæй.  
Гуырдзыстоны 2008 азы 21 ноябры закъон №542 – ссм I, №34, 04.12.2008 аз., ст. 221
Гуырдзыстоны 2014 азы 5 февралы закъон №1974 - веб-фарс, 19.02.2014 аз.
Гуырдзыстоны 2020 азы 15 июлы закъон №6959 - веб-фарс, 28.07.2020 аз.
    Статья 191. Муниципалитеты рдыгæй æхсæнадон барады юридикон гоймаджы бындурæвæрды рæстæгмæ фæтк 
1. Муниципалитеты рдыгæй сæрмагонд барлæвæрдты эффектонæй æххæсткæныны нысанæй муниципалитеты административон арæнтæм хаугæ цæрæнуаты/цæрæнуаты хайы/цæрæнуæтты иудзинады ацы муниципалитеты сакребулойы нормативон акттæй гæнæн ис бындурæвæрд уа æхсæнадон барады юридикон гоймаг, кæцыйы барлæвæрдтæ бæрæггонд цæуынц  Гуырдзыстоны органон закъоны «Бынæттон хæдуынаффæйы кодекс»  1561 статьяйæ.  
2. Ацы статьяйы фыццаг пунктæй бæрæггонд муниципалитеты сакребулойы рдыгæй финансгонд æхсæнадон барады юридикон гоймаджы контролы æххæст кæны муниципалитеты мэр, кæцы пайда кæны æппæт бартæй, кæцытæ, ацы закъонмæ гæсгæйæ, ис паддзахадон контролы æххæстгæнæг органæн. 
3. Муниципалитеты сакребулойы рдыгæй бындурæвæрд æхсæнадон барады юридикон гоймаджы рдæм спайда кæнын ацы закъоны нормæтæ, кæд Гуырдзыстоны органон закъонæй  «Бынæттон хæдуынаффæйы кодекс» кæнæ специалон закъонæй æндæр исты нæй сфидаргонд.    
4. Ацы статья архайы 2030 азы 1 январмæ.

Гуырдзыстоны 2020 азы 29 майы закъон №5995 – веб-фарс, 10.06.2020 аз.
     Статья 20. Закъоны архайд
Ацы закъон архайын райдайæд мыхуыры рацыдæй 15-æм боны.  
Гуырдзыстоны президент Эдуард Шеварднадзе.                 
Тбилис,
1999 азы 28 май.
№2052-IIс
